
T’ĄT’U NEL YATI 

NOGHODí HOɂɂĄ ɂɂËSONILYÉ CH’A
NEL NODHI NEBA 
NŲT’A HOɂɂĄ

DUE HANILYA DÉ NETS’ĘN 
NANADI HA NEBA HOɂɂĄSI

NEŁ SUGHUA NOŁTTH’ER 
HILE BEGHĄ ɂɂËSORUSı  
NıDHĘN DE NEBA HOɂɂĄSI

CANADA     NASK’ATHE T’ĄT’U  
DËNE DUÉ HALYA BETS’EDÍ HA HOɂĄ

Ku ɂëdłaghe ́hasts’edí ɂa ɂëdırı dëne hel  
t’anodher sı ghą yatıe hołé k’ı? 
Ku t’oke dene naradé sı beł ɂësonodher dé t’ą dëne 
beł due nodher sı yatı hełtsı ha ba hoɂą hats’edı ́sı 
ɂeyer honare t’anodher sı bası.́ ɂı̨łą dëne ɂeyı yatı hełtsı 
horelɂı̨h de ba hoɂąsı horelyų dëne xa. Ku horelyų dëne 
ɂeyı yatı dałtsı hodorelɂı̨h dé, dëne Nayatı Koę hots’ı̨ 
dëne hotıé t’oho dëne t’ą dué nołther sı besıyıyanı̨tı  
ts’ęn tth’u yatı hołé hoɂą. 

Ku ɂeyı yatı k’ı ́bek’oją sı dëne łą ɂëdırı dëne due nolther 
ɂa dëne łą ba horená ghonı̨ sı. Ku t’axą nel due nodher 
dé horelyų dëne ba due sı ɂeyı bek’oją sı. Ku t’aha 
ɂerıhtł’ıs selyé hadé, dëne ɂeyer t’a naradé sı beyatıé 
hołé hoɂą t’ąt’u ba due haja sı ɂëdırı dëne t’anołther  
t’a t’oho beghą nayatı ́dé dëne yeghą t’adanı̨dhęn sı  
yatı ́beghoręt’á há.  

Ku ɂëdłąghé ba hoɂą ɂá ɂeyı ɂerıhtł’ıs 
hełtsí há? 
T’ok’e dëne naradé sı ba hoɂąsı t’ą hełɂa hodorelɂı̨h ha 
ɂeyı ɂerıhtł’ıs hełtsı ́ha. T’ą losı dëne yı̨łchu dé yełtsı ba 
hoɂąsı ́ɂëdı̨nı̨ ɂësólyá huto huto t’ą ɂësólyá sı k’orelyą 
hutó ɂeyer t’ok’e dëne naradé hots’ı ba hoɂąsı. Ku ɂëdırı 
ląt’e hats’edı ́sı, dëne naradé, hoyorı̨lá nedhé hu, yałtı 
kuę hots’ı̨ dëne hu, dëne haralɂá nı̨hułdzaı k’eyaghe 
naradé horelyų ba hoɂąsı ́ɂerıhtł’ıs serálé ha.

Ku ɂëdırı ɂasıe horegóth husą? 
Canada nask’athe Dëne ghą Nayatı Kuę holą nęnę 
ɂëdırı ląt’é yatı narałtsı hıjá nı̨ hotthe dąne hots’ı̨ ɂası 
łą ha t’oho dué nodher tł’ąghé dé. 2011 nęnę k’é, ɂëdırı 
Criminal Code t’a yatı nedhé bet’a sehoɂą sı hots’ı̨ dëne 
beghą tsąmba hılchú dé ha yatı ́hołé hıjá nı̨.

Ku ɂeją hulta 722.2 hots’ı̨ ɂëdırı Criminal Code yatı 
nedhé t’a bet’a sehoɂą, July 23, 2015 nęnę k’é bet’oreɂá 
hıjá nı̨, ɂeyı ɂa dëne t’ok’e naradé sı ɂëdırı ghą ɂerıhtł’ıs 
dałtsı ́hodorelɂı̨h dé ba nųt’ą nı̨. Ku ɂeyı hultá 722.2 k’ı 
k’e dëne yatı dałtsı ́hodorelɂı̨h dé ba hoɂąsı t’oho losı.́   

Ku t’ą losı ɂeyı ɂerıthł’ıs hołı̨ sı horelyų 
dëne xa yek’eyałtı horelɂı̨h dé be nųt’a 
ɂësǫt’ıle hú? 
Ku ɂeyı t’a yatı ́holı̨ sı, t’oho dëne ghą nayatı ́huk’é bek’e 
yatı ́horelɂı̨h dé t’oho dëne besıyıyanı̨tı hadé, Dëne ghą 
Nayatı Kuę hots’ı̨ yeghǫɂá hoɂą. ku dëne horelyų ɂëła 
ɂı̨łaghe yatı ́dałtsı ́hodorelɂı̨h dé dëne Nayatı Koę hots’ı̨ 
dëne yeba nųɂá hoɂą, ɂerıhtł’ıs nadá holı̨ ɂá hutó tth’ı  
ba hoɂąsı.́ 

Ku t’oho ɂëdırı ɂerıhtł’ıs bek’e yatı ́dé Dëne ghą Nayatı 
Kuę hots’ı̨ dëne ɂëyı dëne bets’edı ́horelɂı̨h dé ba nųt’á 
hoɂą dëne yets’enı̨ ha, kǫt’élé dé hoɂųsı ́theyı̨ horelɂı̨h 
dé ba nųt’á hoɂą boret’ı̨ ch’a ɂeyı chu TV k’e tth’ı ba 
nųt’a hoɂą ɂëdırı bası.́ Dëne ghą Nayatı Kuę hots’ı̨ 
dëne, yoghǫɂá hoɂą.

T’OK’E DËNE NARADÉ YATI DAŁTSI HA BEŁ  
T’ANODHER SI GHĄ



Ku ɂëdłaghé́ yatí ɂëdırı ɂerıhtł’ıs k’e 
nı̨lyé ha hoɂą ɂá?
Ku ɂeyı ɂerıthł’ıs holé hadé, ɂerıhtł’ıs t’a dëne ha thelá 
sı bek’e selyé hoɂą t’ok’e provınce hutó terrıtorıes 
hoɂąsı k’eyaghe hųlı̨ sı. Ku ɂeyı ɂerıhtł’ıs k’e t’ą dëne 
ɂerıhtł’ıs selé sı t’ąt’é ɂa ɂeyı dëne yatı ́hełtsı bek’e yatı 
nı̨t’á hoɂą. ku ɂeyı dëne k’ı t’ąt’é ɂa dëne ha horená 
sı horelyų dëk’eyerıtł’ıs hoɂą t’ąt’u dëne due halá hu, 
ɂeya hu tsąmba ɂa hu dëne ha horená dé dek’eyerıhtł’ıs 
hoɂą. Yeretł’ıs hutó, yeghą ɂerıhtł’ıs detł’ıs huto t’ąt’é ɂá 
dëne due halyá sı ghą hoɂą.

Ku ɂëdłąt’u ɂeyı t’a ɂerıhtł’ıs holı̨ sı 
dąlyé ha hoɂą ɂá? 
T’ok’e losı provınce huto terrıtory daholá t’ąt’u ɂeyı 
ɂerıhtł’ıs selyé hası ɂëdı̨nı̨ ba hoɂąsı ́t’ąt’u halyé ha. Ku 
ɂeyı ɂerıhtł’ıs t’a bek’e selye k’ı, dëne nałtsı dëne huto, 
dëne ɂësólyá bets’edı ́hots’ı̨ hutó dëne ghą nayałtı ́dëne 
prosecutor bets’ı̨ hųlı̨ sı. Ku nets’edı ́horı̨łɂı̨h dé dëne 
ts’eránı̨ ha dëne hųlı̨ t’ok’e dëne ts’eranı̨ ha naradé sı 
hots’ı̨. Ɂeyı ɂerıhtł’ıs senelá dé t’ą nets’ı̨nı̨ sı betł’anelé 
ha hoɂą huto prosecutor.

Ku t’ą dëne due hanılá sı yets’edarenı̨ dëne betł’alyé 
hoɂą t’a nets’ı̨ haıyorı̨lá hots’ı̨ t’a yatı ́selyá sı hots’ı̨ 
ɂeyer dé t’ahodı ́sı ghą dëne horełker tth’ı ba hoɂą há.

CANADA NASK’ATHE T’ĄT’U DËNE DU HALYA BETS’EDÍ HA HOɂĄ

Ku ɂëdłok’é ɂałų ɂëdırı hobasí yatı hųlı̨ ɂá? 
ɂa ɂı̨łąghe hutó dëne k’orı̨lyą dé ɂësolyá huto due halyá dé, bets’edı ha hoɂąsı.́ T’ok’e dëne naradé sı provınce huto 
terrıtorıe naı̨dher dé ɂëdırı ha. ɂałų ɂası beghą henęrı̨nı̨ horı̨lɂı̨h dé neba hoɂąsı. Ku ɂëdırı dënets’edı ɂësolyá dé Victim 
Services Directory dëne nadarełyá sı nets’eranı̨ t’ok’e hųlı̨ sı ɂeją tsątsąne benı̨ k’e nųlɂı̨h la:

http://www.justice.gc.ca/eng/cj-jp/victims-victimes/vsd-rsv/index.html

